
				Halaman ini tervalidasi



TIDA KAKENALAN.








ditrima dengen girang boeat disoegoehin apa-apa jang bersifat boesoek.


	
	Dimana sadja kapertjaja'an ada koerang, orang tida bisa disamboet dengen pengandelan jang sapenoeh-penoehnja.


⁂




Ada banjak orang-orang pande jang kapan dapetken ka'ada'an tida memoeasken, oepama negri sedeng kaloet, kabangsa'an moendoer dan koerang rempoek, pergerakan jang berfaedah gagal, economie djelek, dan laen-laen tjatjat lagi, lantes sadja lahirken roepa-roepa pikiran boeat mengadjar dan membri nasehat soepaja masing-masing orang mengenal kawadjibannja dan soeka bekerdja boeat adaken pembèrèsan.
Lao Tze mengadjar soepaja orang berlakoe saderhana dalem omongan jang berisi nasehat dan pengadjaran pada manoesia, sebab segala, apa moesti toenggoe temponja jang betoel, dan itoe kakaloetan jang diterbitken oleh kabodoan atawa kaserakahan manoesia, tida aken berdjalan selamanja, kerna seperti djoega angin riboet kabanjakan tida menioep sampe sapagian teroes meneroes, dan itoe oedjan tida toeroen dengen lebet sa'antero hari, begitoe poen pakerdja'an manoesia tida nanti bisa timboelken kakaloetan jang berdjalan boeat selamanja.


Djikaloe pakerdja'an jang tertjipta oleh Langit dan Boemi (Natuur) seperti itoe angin riboet dan oedjan lebet, tjoemah oendjoek kaheibatannja boeat saliwatan, orang poen haroes pertjaja jang kakaloetan doenia, baek dalem hal apa sadja, tida nanti bardjalati teroes selamanja. (Ajat I-4).

